
«Ипотекалық тұрғын үй қарыздарын

(ипотекалық қарыздарды) қайта

қаржыландыру бағдарламасын

бекіту туралы» Қазақстан Республикасы

Ұлттық Банкі Басқармасының
2015 жылғы 24 сәуірдегі № 69 қаулысына

өзгерістер мен толықтырулар енгізу туралы

Қазақстан Республикасы Ұлттық Банкі Басқармасының 2015 жылғы           24 сәуірдегі № 69 қаулысымен бекітілген Ипотекалық тұрғын үй қарыздарын (ипотекалық қарыздарды) қайта қаржыландыру бағдарламасын  іске асыру тетігін жетілдіру мақсатында Қазақстан Республикасы Ұлттық Банкінің Басқармасы ҚАУЛЫ ЕТЕДІ:

1. «Ипотекалық тұрғын үй қарыздарын (ипотекалық қарыздарды) қайта қаржыландыру бағдарламасын бекіту туралы» Қазақстан Республикасы Ұлттық Банкі Басқармасының 2015 жылғы 24 сәуірдегі № 69 қаулысына (бұдан әрі – Бағдарлама) мынадай өзгерістер мен толықтырулар енгізілсін:

көрсетілген қаулымен бекітілген Бағдарламада:

2-бөлімнің 6-тарауының 13-тармағында:

6) тармақшаның бірінші абзацы мынадай редакцияда жазылсын:

«6) Банк, Ұйым қарыз алушылардың қарыздарын қайта қаржыландыруды 2019 жылғы 31 желтоқсанға дейін Өтемақы сомасының белгіленген лимиті шегінде меншік қаражаты есебінен жүзеге асырады. Қарыз алушылардың талап ету құқығы таратылатын банктен өткен қарыздары 2020 жылғы 31 желтоқсанға дейін Өтемақы сомасының белгіленген лимиті шегінде қайта қаржыландыруы тиіс.»;

11) тармақша мынадай редакцияда жазылсын:

«11) Банк 2020 жылғы 15 қаңтардан кешіктірмей Қайта қаржыландырылған ипотекалық тұрғын үй қарыздары (ипотекалық қарыздар) туралы қорытынды салыстырып тексеру актісін Өтемақы сомасы шегінде Салым шартында (​​Өтемақы сомасы) айқындалған нысан бойынша ҚОҚ-қа ұсынады.   

Ұйым 2020 жылғы 15 қаңтардан кешіктірмей Қайта қаржыландырылған ипотекалық тұрғын үй қарыздары (ипотекалық қарыздар) туралы қорытынды салыстырып тексеру актісін Өтемақы сомасы шегінде Банк және Ұйым арасында жасалған Келісімде айқындалған нысан бойынша ҚОҚ-қа ұсынады.

Банк, Ұйым 2021 жылғы 15 қаңтардан кешіктірмей Қайта қаржыландырылған ипотекалық тұрғын үй қарыздары (ипотекалық қарыздар)  туралы қорытынды салыстырып тексеру актісін талап ету құқығы таратылатын банктерден өткен Өтемақы сомасы шегінде ҚОҚ-қа ұсынады;»;

12) тармақша алып тасталсын; 

2-бөлімнің 6-тарауының 14-тармағында:

бірінші абзац мынадай редакцияда жазылсын:

«14. Өтемақы сомасы шетел валютасында берілген ипотекалық тұрғын үй қарыздарын (ипотекалық қарыздарды) қайта қаржыландыру үшін жеткіліксіз болған жағдайда, Банк, Ұйым 2019 жылғы 15 қазаннан кешіктірмей Ұлттық Банкке Өтемақы сомасының қосымша лимитіне өтінім жіберуге құқылы.»;

мынадай мазмұндағы екінші және үшінші абзацпен толықтырылсын: 

«Талап ету құқығы таратылатын банктен өткен Өтемақы сомасы ипотекалық тұрғын үй қарыздарын (ипотекалық қарыздарды) қайта қаржыландыру үшін жеткіліксіз болған кезде Банк, Ұйым 2020 жылғы 15 қазаннан кешіктірмей Ұлттық Банкке Өтемақы сомасының қосымша лимитіне өтінім жіберуге құқылы.

Өтемақы сомасының қосымша лимиттерінің мөлшері Ұлттық Банк Төрағасы орынбасарының өкімімен белгіленеді.»;

2-бөлімнің 7-тарауының 16-тармағында:

6) және 7) тармақшалар мынадай редакцияда жазылсын:

«6) ҚИК Негіздемелік келісімге қол қойғаннан кейін 2019 жылғы 31 желтоқсанға дейінгі мерзімде Бағдарламаның 8-тарауында көзделген талаптармен шетел валютасында берілген қарыз алушының ипотекалық тұрғын үй қарызын (ипотекалық қарызды) қайта қаржыландыруды жүзеге асырады.

Қарыз алушылардың талап ету құқығы таратылатын банктен өткен қарыздары 2020 жылғы 31 желтоқсанға дейін Өтемақы сомасының белгіленген лимиті шегінде қайта қаржыландыруы тиіс.

ҚИК 2020 жылғы 15 қаңтардан  кешіктірмей Негіздемелік келісімде айқындалған нысан бойынша Өтемақы сомасы шегінде Қайта қаржыландырылған ипотекалық тұрғын үй қарыздары (ипотекалық қарыздар) туралы салыстырып тексеру актісін ҚОҚ-қа ұсынады.

ҚИК 2021 жылғы 15 қаңтардан кешіктірмей Қайта қаржыландырылған ипотекалық тұрғын үй қарыздары (ипотекалық қарыздар)  туралы қорытынды салыстырып тексеру актісін талап ету құқығы таратылатын банктерден өткен Өтемақы сомасы шегінде ҚОҚ-қа ұсынады.

ҚОҚ ҚИК-тен Өтемақы сомасы шегінде Қайта қаржыландырылған ипотекалық тұрғын үй қарыздары (ипотекалық қарыздар) туралы салыстырып тексеру актісін алғаннан кейін ҚОҚ 10 (он) жұмыс күні ішінде белгіленген лимит шегінде Актіде көрсетілген сомаға ҚИК-тің Облигациясын сатып алады.

Облигациялар сатып алынатын сома ұлғаю жағына қарай бүтін санға дейін дөңгелектенеді;

7) шетел валютасында берілген тұрғын үй қарыздарын (ипотекалық қарыздарды) қайта қаржыландыру үшін өтемақы сомасы жеткіліксіз болған жағдайда, ҚИК-тің 2019 жылғы 15 қазаннан кешіктірмей Ұлттық Банкке Өтемақы сомасының қосымша лимитіне тапсырыс жіберуге құқығы бар. Талап ету құқығы таратылатын банктен өткен тұрғын үй қарыздарын (ипотекалық қарыздарын) қайта қаржыландыру үшін өтемақы сомасы жеткіліксіз болған жағдайда, ҚИК-тің 2020 жылғы 15 қазаннан кешіктірмей Ұлттық Банкке Өтемақы сомасының қосымша лимитіне тапсырыс жіберуге құқығы бар. 

Өтемақы сомасының қосымша лимитінің мөлшері Ұлттық Банк Төрағасы орынбасарының өкімімен белгіленеді.

ҚОҚ Ұлттық Банк Өтемақы сомасы шеңберінде қосымша лимитті белгілегеннен кейін 10 (он) жұмыс күні ішінде ҚИК-пен Негіздемелік келісімнің қосымша келісіміне қол қояды.

ҚИК қарыз алушылардың ипотекалық тұрғын үй қарыздарын (ипотекалық қарыздарын) Өтемақы сомасы шеңберінде қосымша лимит шегінде қайта қаржыландырады;»;

2-бөлімнің 8-тарауының 17-тармағында: 

бірінші абзац мынадай редакцияда жазылсын:

«17. Шетел валютасында берілген қарыз алушының ипотекалық тұрғын үй қарызын (ипотекалық қарызды) қайта қаржыландыру, талап ету құқығы таратылатын банктен өткен қарыздарды қоспағанда, өтемақы сомасы шеңберінде Салым шартына (өтемақы сомасына)/ Негіздемелік келісімге сәйкес 2019 жылғы 31 желтоқсанға дейін жүзеге асырылады. Талап ету құқығы таратылатын банктен өткен қарыз алушылардың қарыздары белгіленген Өтемақы сомасының лимиті шеңберінде 2020 жылғы 31 желтоқсанға дейінгі мерзімде қайта қаржыландырылуы тиіс.»;

6) тармақша мынадай редакцияда жазылсын:

«6) қарызды қайта қаржыландыру қарыз алушы/тең қарыз алушы қоса алғанда 2019 жылғы 15 желтоқсанға дейін қарызды қайта қаржыландыруға өтініш берген жағдайда жүргізіледі.

Талап ету құқығы таратылатын банктен өткен қарыз алушылардың қарыздары қарыз алушы/тең қарыз алушы қоса алғанда 2020 жылғы 15 желтоқсанға дейін қарызды қайта қаржыландыруға өтініш берген жағдайда белгіленген Өтемақы сомасының лимиті шеңберінде қайта қаржыландырылуы тиіс.».

2. Қаржылық қызметтерді тұтынушылардың құқықтарын қорғау департаменті (Терентьев А.Л.) осы қаулы қабылданғаннан кейін күнтізбелік он күн ішінде оны Қазақстан Республикасы Ұлттық Банкінің ресми интернет-ресурсына орналастыруды қамтамасыз етсін. 

3. Осы қаулының орындалуын бақылау Қазақстан Республикасының Ұлттық Банкі Төрағасының орынбасары О.А. Смоляковқа жүктелсін. 

4. Осы қаулы
 қабылданған күнінен бастап күшіне енеді.

	Ұлттық Банк
   Төрағасы
	Е. Досаев

	Дұрыс:

Бас маман 
	М. Саитова


� «Ипотекалық тұрғын үй қарыздарын (ипотекалық қарыздарды) қайта қаржыландыру бағдарламасын бекіту туралы» Қазақстан Республикасы Ұлттық Банкі Басқармасының 2015 жылғы 24 сәуірдегі № 69 қаулысына өзгерістер мен толықтырулар енгізу туралы





